
ANUCARE SUPPOSITORY 
Zinc Oxide, Balsam Peru, Benzyl Benzoate (300mg, 50mg, 33mg) 

 

Apakah yang ada pada risalah ini 

Risalah ini mengandungi informasi berikut: 

1. Apakah kegunaan ANUCARE 

SUPPOSITORY  

2. Bagaimana ANUCARE SUPPOSITORY 

berfungsi 

3. Sebelum menggunakan ANUCARE 

SUPPOSITORY 

4. Cara menggunakan ANUCARE 

SUPPOSITORY 

5. Semasa menggunakan ANUCARE 

SUPPOSITORY 

6. Kesan-kesan sampingan 

7. Cara penyimpanan dan pelupusan 

ANUCARE SUPPOSITORY 

8. Maklumat lanjut 

9. Pengilang dan Pemegang Pendaftaran 

Produk  

10. Tarikh kemaskini RiMUP 

 

Apakah kegunaan ANUCARE 

SUPPOSITORY 

ANUCARE SUPPOSITORY digunakan 

untuk rawatan buasir tidak teruk, keradangan 

yang ringan pada bahagian usus rektum dan 

kegatalan  yang disebabkan oleh atau 

berkaitan dengan radang pada lapisan rektum 

(proctitis) atau cryptitis (radang pada usus 

(cript)).  

 

Ia boleh digunakan sebelum and selepas 

pembedahan pembuangan buasir 

(haemorrhoidectomy) dan pemulihan 

bahagian fistula dubur (anal fistula) dan juga 

selepas pemotongan gumpalan darah beku 

pada saluran darah yang merupakan pusat 

trombosis (thrombosed) atau pengerasan pada 

urat anorektal (sclerosed anorectal vein).   

 

Bagaimana ANUCARE SUPPOSITORY 

berfungsi 

Balsam Peru mempunyai fungsi antiseptik 

disebabkan oleh kandungannya iaitu cinnamic 

dan asid benzoik. Ia boleh digunakan untuk 

rawatan kegatalan (pruritus) dan untuk 

melegakan simptom yang disebabkan oleh 

buasir.  

 

Zink oksida berfungsi sebagai sejenis 

astringen sederhana yang memberikan kesan 

penenangan dan perlindungan kepada buasir. 

 

Benzyl benzoate digunakan bersama-sama 

dengan zink oksida dan Balsam Peru untuk 

merawat buasir yang tidak teruk, radang 

anorektal dan kegatalan yang disebabkan  

 

oleh proctitis atau cryptitis.  

 

Sebelum menggunakan ANUCARE 

SUPPOSITORY  

Bila tidak boleh menggunakan 

Apabila anda alah terhadap Zinc Oksida, 

Balsam Peru, Benzyl Benzoate.     

 

Sebelum mula menggunakan ANUCARE 

SUPPOSITORY 

Beritahu doktor atau ahli farmasi jika anda 

alah terhadap sebarang ubat ataupun 

menghadapi sebarang masalah kesihatan 

lain. 

 

Jika mengambil ubat-ubat lain 

Beritahu doktor jika anda menggunakan 

sebarang ubat lain, termasuk ubat yang dibeli 

tanpa preskripsi dari farmasi, pasaraya atau 

kedai makanan kesihatan.  

 

Cara menggunakan ANUCARE 

SUPPOSITORY 

Berapa banyak harus digunakan  

Satu suppositori dimasukkan melalui rektum 

dan digunakan pada waktu pagi dan malam . 

 

Bila perlu digunakan 

Ikut arahan doktor atau  ahli farmasi anda.  

 

Berapa lama perlu digunakan 

Sila rujuk kepada doktor atau ahli farmasi 

berkenaan dengan tempoh dan masa 

penggunaan ubat ini.  

 

Jika terlupa menggunakan  

Rujuk kepada doktor atau ahli farmasi anda 

tentang apa yang perlu dilakukan jika anda 

terlupa menggunakan ubat ini.  

 

Ambil dos yang terlepas sebaik sahaja anda 

teringat. Sekiranya sudah hampir masa untuk 

dos seterusnya, abaikan dos terlepas anda 

tunggu untuk mengambil dos seterusnya 

pada masa biasa. Jangan ambil dos berganda 

untuk menggantikan dos yang tertinggal.   

  

Jika mengambil berlebihan (terlebih dos)  

Hubungi doktor anda dengan segera atau 

pergi ke Jabatan Kecemasan hospital 

terdekat, jika terambil dos berlebihan. Ini 

perlu dilakukan walaupun tiada sebarang 

kesan keracunan atau rasa tidak selesa. Anda 

mungkin memerlukan perhatian perubatan 

segera.   

  

 

Semasa menggunakan ANUCARE 

SUPPOSITORY  

Perkara yang perlu dilakukan 

Ikut arahan doktor atau ahli farmasi anda 

semasa menggunakan ubat ini. Basuh 

tangan sebelum dan selepas 

menggunakannya. 

 

Perkara yang tidak boleh dilakukan 

Dilarang memasukkan ANUCARE 

SUPPOSITORY ke dalam mulut. 

 

Perkara yang perlu diberi perhatian 

Benzyl benzoate boleh menyebabkan 

iritasi pada mata dan membran mukus, dan 

juga pada kulit. Tidak selamat diambil 

dengan mulut kerana ia boleh merosakkan 

buah pinggang.  

Elakkan dari menggunakannya semasa 

hamil atau waktu menyusukan anak.  

 

Kesan-kesan sampingan 

Kesan-kesan sampingan jarang berlaku. 

Berhenti menggunakan ubat ini sekiranya 

kesan sampingan kelihatan. Sila berjumpa 

dengan doktor atau ahli farmasi dengan 

segera sekiranya anda mengalami tanda-

tanda kesan sampingan ini.  

 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Adverse Ubat 

Kebangsaan melalui laman web 

npra.gov.my [Consumersà Reporting Side 

Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

ANUCARE SUPPOSITORY 

Cara penyimpanan 

Simpan di bawah suhu 30ºC, elakkan 

daripada terdedah kepada cahaya dan 

kelembapan. 

  

Cara pelupusan 

ANUCARE SUPPOSITORY perlu 

dilupuskan apabila doktor atau ahli 

farmasi menyuruh anda berhenti 

mengambil ubat ini atau ubat ini telah 

luput tarikh. Sila bertanya kepada ahli 

farmasi anda bagaimana untuk 

melupuskan ubat yang tidak lagi 

diperlukan.  

Maklumat lanjut 

Rupa dan warna produk 

Suppositori bewarna putih sehingga kuning 

air.  

 

Bahan-bahan kandungan  

Bahan aktif- 

Zinc Oxide 

Balsam Peru 

Benzyl Benzoate  

 

Bahan tidak aktif- 

Hard fat 

Calcium Phosphate Dibasic  

  

Nombor MAL 

MAL20020702X  

 

Pengilang dan Pemegang Pendaftaran 

Produk: 

Y.S.P. Industries (M) Sdn. Bhd. 

Lot 3, 5, 7, 12 & 14, Jalan P/7, Section 13, 

Kawasan Perindustrian Bandar Baru Bangi, 

43000 Kajang, Selangor, Malaysia. 

 

Tarikh kemaskini RiMUP :          

11/09/2025 

 

  

 

 

 

                                                                                                                                                                                                                                                     

                                                                                                                                                                                                                                                                                                                                                                                                                                                                                                                                                                                                                                         

 

 


